
1.
Опис на состојбите во областа и дефинирање на проблемот
1.1
Опис на состојбите

Законот за технолошки индустриски развојни зони е донесен во 2007 година и објавен во „Службен весник на Република  Македонија“ број 14/07.

Со овој закон се уредуваат погодностите за инвестирање во технолошките индустриски развојни зони, условите, начинот и постапката за основањето, развојот и работењето на технолошките индустриски развојни зони, дејностите кои се вршат во технолошките индустриски развојни зони и посебните услови за нивно вршење, стекнувањето со објекти, постапката за издавање за одобрение за градење, и постапката за давање под закуп на градежното замјиште во зоните на даватели на услуги од јавен интерес, како и постапкта за потврдување на изградени, односно започнати со градба објкти кај кои што не е утврден правниот стаус во рамките на зоните примената на царинските прописи во технолошките индустриски развојни зони, како и птрестанокот на работа на технолошките индустриски развојни зони и на корисникот на технолошките индустриски развојни зони. Овој закон преставува шема на помош согласно со прописите за државна помош. Целта на овој закон забрзување на економскиот развој со привлекување на странски и домашен капитал за развој на нови технологии и нивна примена во националната економија, зголемување на конкурентноста и зголемување на вработувањето. Исто така со законот се уредени и условите за именување на директор и заменик директор на Дирекцијата на технолошките индустриски развојни зони. Имено, директорот и заменик директорот треба да ги исполнува и посебните услови за извршување на функцијата на која е избран. Еден од посебните услови кој треба да биде исполнет е да има меѓународно признат сертификат за познавање на англиски јазик. Дополнително како услов за извршување на функцијата е и положен  психолошки тест и тест за интегритет.
Со Предлог законот за изменување и дополнување на Законот за технолошките развојни зони се врши промена во условите кои се однесуваат на именување на директор и заменик директор на Дирекцијата, во насока на бришење на условот за положен психолошки тест и тест за интегритет.

1.2.     Причини за проблемите кои се предмет на разгледување
Потребно да се  изврши  промена во условите кои се однесуваат на именување на директор и заменик директор на Дирекцијата за технолошки развојни зони за да се даде поголемо значење на квалитетот и нивната стручност и професионалност во работењето, на тој начин  што да се  брише условот за положен психолошки тест и тест за интегритет со оглед на тоа што истиот иако е често користена алатка за проверка на психолошките карактеристики на кандидатите за определени работни места, проблем претставува фактот што во државата не постојат овластени правни лица кои располагаат со соодветен стручен кадар за развивање соодветни психолошки тестови за различни работни позиции, вклучувајќи ги и предметните субјекти.
2. 
Цели на предлог регулативата
Цел на Предлог законот за изменување и дополнување на Законот за технолошките развојни зони е психолошките тестови да се бришат. 

Предлог законот за изменување и дополнување на Законот за технолошки развојни зони се заснова на истите начела на кои е заснован и Законот за технолошките индустриски развојни зони.

3.
Можни решенија (опции)

3.1          Опис на решението „не прави ништо“ 

Ова решение значи да не се донесе предложениот закон и е неприфатлива опција, бидејќи со нејзиното одбирање нема да се постигне горенаведената цел. 

             3.2.         Опис на можните решенија (опции) за решавање на проблемот 
Решението е во насока на прецизирање на одредбите во однос на  условите кои треба да се исполнат за  именување на директор и заменик директор. 
4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 

Намалување на финансиското оптоварување на кандидатите за именување на директори.
       4.2  Фискални влијанија 

Нема директни кои произлегуваат од законот .
             4.3  Социјални влијанија 

Директни нема но индиректно се намалуваат трошоците на самите кандидати.
             4.4      Влијанија врз животната средина 

Нема.
             4.5  Административни влијанија и трошоци – 


а) трошоци за спроведување

Нема.
б) трошоци за почитување на регулативата 

Нема.
5.
Консултации

5.1
Засегнати страни и начин на вклучување 

Извршени се консултации со релевантни претставници од јавниот сектор и преку користење на електронски интерактивни алатки достапни на ЕНЕР.
5.2 Преглед на добиените и вградените мислења 
Од спроведените консултации со релевантните претставници од институциите, забелешките за психолошкиот тест се  во насока овој услов да се одстрани,  со оглед на фактот што во Република Македонија  не постојат сертифицирани правни лица кои спроведуваат релевантни психолошки тестирања како што е предвидено со законот.

5.3 Мислењата кои не биле земени предвид и зошто 

Нема.
6. 
Заклучоци и препорачано решение

6.1
Споредбен преглед на позитивните и негативните влијанија на 
можните решенија (опции)
Согласно предлогот има позитивни решенија  поедноставување на условите на кандидатите за избор на директор и заменик директор, како и намалување на финансиските средства.

6.2 Ризици во спроведувањето и примената на секое од можните 
решенија (опции)

При спроведувањето и примената на предложените законски решенија не постојат ризици.
 
6.3
Препорачано решение со образложение
Се предлага промена во условите кои се однесуваат на именување на директор и заменикм директор, во насока на дополнување на сертификатите за познавање на англиски јазик со АПТИС и  бришење на условот за положен психолошки тест.
7.
Спроведување на препорачаното решение

7.1
Потреба од менување на закони и подзаконска регулатива во 
областа или други сродни области

Со донесување на предметниот закон, нема да се предизвика потреба од менување на други закони.
7.2
Потребни подзаконски акти и рок за нивно донесување
Донесувањето на предложениот законот не имплицира донесување на подзаконски прописи.
7.3
Органи на државната управа, државни органи и други органи надлежни за спроведување

Влада на Република Македонија, Министерство за економија и  Агенцијата за технолошки развојни зони. 
7.4 Активности за обезбедување на ефикасно спроведување на предлогот на закон
Министерството за економија ќе преземе активности за целосна имплементација на предметните решенија.
8.
Следење и евалуација
             8.1 Начин на следење на спроведувањето 
Резултатите од предложените законски решенија ќе се следат преку континуирано следење на примената на предложениот закон од страна на Министерството за економија и Дирекција за технолошки индустриски развојни зони  преку зајакнување на надзорот на пазарот, продолжување со хармонизација на законодавството со aqcuis и постојано унапредување на институционалниот капацитет за примена на хармонизираната легислатива.
            8.2 Евалуација на ефектите од предлогот на закон и рокови 
Евалуација на ефектите од предлог на законот ќе се врши преку следните индикатори:
-Осовременување на Дирекција за технолошки индустриски развојни зони преку примена на најдобрите еврoпски пракси со кои се обезбедува поголема ефикасност, рационалност, функционалност и одговорност во извршување на надлежностите и функциите.
- Донесување на годишна програма за работа на Дирекција за технолошки индустриски развојни зони  на почетокот на секоја календарска година.

- Подготовка на извештај за работењето на Дирекција за технолошки развојни зони еднаш годишно.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

